
ANNOTATSIYA 
Maqolada Janubiy Orolboʻyi hududining geografik xususiyati, aholisining joylashishi, xoʻjalik 
madaniy tiplari rivojlanish bosqichlarini yoritish nazarda tutilgan.                                                                              
 Kalit soʻzlar: Quyi Amudaryo, Ustyurt, okrug, del’ta, Sariqamish, Orol dengizi, Xorazm, 
Kaltaminor, Oqtaylik, Aydabol, S.P.Tolstov, A.V.Vinogradov, P.Baratov, V.V.Sinzerling, 
E.B.Bijanov , M.A.Itina, I.Jabborov. 

ПАЛЕОГЕОГРАФИЧЕСКОЕ СОСТОЯНИЕ НИЖНЕАМУДАРЬИНСКОГО 

РЕГИОНА В ЭПОХУ НЕОЛИТА, ЭТАПЫ ЕГО ОСВОЕНИЯ 
 

АННOТOЦИЯ 
 В статье анализирован этапы осващение и палеогеографические состаяние и на этапье 
разветия территории Низовья Приаралья.                                                                                               
Ключевые слова: Низовья Амударьи, Устюрт, дельта, Сарыкамыш, Аральское море, 
Хорезм, Калтаминор, Октайлик, Айдабол, Толстов С.П, Виноградов А.В, Баратов П, 
Цинзерлинг В.В, Бижанов Е.Б, Итина М.А, Жаббаров И.  

 
Matnazarova Gulnoz Bakhtiyorovna- 

Lecturer at the Department of History,  
Urgench State University 

 
THE PALEOGEOGRAPHICAL CONDITION OF THE LOWER AMU DARYA REGION 

DURING THE NEOLITHIC PERIOD AND THE STAGES OF ITS SETTLEMENT 
 

ANNOTATION 
The article aims to highlight the geographical features of the Southern Aral Sea region, the 
settlement patterns of the population, and the development stages of economic-cultural types. 

KIRISH VA DOLZARBLIGI  
Xorazm vohasi geografik oʻrni geografik jarayonlar natijalariga qaraganda Qoʻshni hududlar 

bilan yaxlit boʻlsa ham, geografik, geomorfologik va gidrologik xususiyatlari jihatlari bilan 
farqlanish holati moddiy va ma’naviy madaniyatda oʻz mazmunini topgan. Mazkur makonda 
Oʻzbekistonning shimoli-gʻarbida joylashgan oʻziga xos xusussiyatlari ta’sirida Qoraqum va 
Qizilqum sochma qum parchalari hamda Amudaryo injiqliklariga ajdodlarimiz bardosh berib, neolit 
davriga olib borgan oʻzlashtirish siyosatini keyingi tarixiy davrda taraqqiy etishini tarixiy jihatdan 
yoritish maqsad qilingan. 

METODLAR VA OʻRGANILISH DARAJASI 
Geografik adabiyatlarda qayd qilinishicha Xorazm vohasi bundan 25-10 million yillarda 

Qizilqum – Orol dengizi oraligʻi, Qoraqum – Ustyurt hududlari tekislik boʻlgan.  
[1-B 283] Quyi Amudaryo tabiiy geografik okrugi Qoraqum choʻli bilan Orol dengizi orasida 
joylashib oʻz ichiga Amudaryoning qadimiy va xozirgi zamon del’tasini oladi. Okrugni gʻarbdan 
Ustyurt, janubdan Unguzorti Qoraqum, sharqdan Qizilqum va Sultonuvays togʻlari, shimoldan esa 
Orol dengizi oʻrab turadi. Quyi Amudaryoning ushbu chegara orasidagi maydoni 46 ming kv.km ni 
tashkil etadi. [2, B-154] 
  Quyi Amudaryo okrugi janubi-sharqdan shimoli-gʻarb tomonga choʻzilgan boʻlib, shu tomonga 
kengayib, pasayib boradi. Okrug janubda Tuyamoʻyin tangligidan boshlanib, Orol dengizigacha 
davom etadi. Shu masofada uning uzunligi 400 km boʻlib, kengligi bir xil emas. Eng janubiy 
qismida Tuyamoʻyin tangligida okrugning kengligi taxminan 10-12 km boʻlib, shu yerdan 
Amudaryoning qadimiy del’tasi boshlanadi va shimoli-gʻarbga qarab kengayib, Xorazm-Toshxovuz 
tekisligini hosil qiladi hamda kengligi 75-80 km ga yetadi. Amudaryoning qadimiy del’tasi 
Taxtatosh tangligigacha davom etadi va torayadi, soʻngra shimolga tomon yana kengayib qadimiy 
del’ta tugab, Amudaryoning hozirgi zamon del’tasi boshlanadi hamda Orol dengizigacha davom 
etadi. Shu yoʻnalish boʻyicha del’ta pasayadi va kengayib, ba’zi yerlarda 140-150 km ga yetadi. [3, 
B-155] 
  Quyi Amudaryo okrugi antropogen davrning allyuvial-del’ta yotqiziqlarining asta-sekin 
toʻplanishi va uning del’tasining Orol dengizi tomonga oʻsishi tufayli vujudga kelgan. Binobarin, 
Quyi Amudaryoda quruqlikning vujudga kelish jarayoni janubi-sharqdan, ya’ni Tuyamoʻyin 
tangligidan shimoli-gʻarb, shimol tomonga qarab davom etgan. Amudaryoning hozirgi zamon 
del’tasini Orol dengiziga tutashgan mintaqasida “eng yosh” del’ta boʻlib, uning maydoni Orol 
dengizi suv sathining pasayishi hisobiga muttasil kengayib bormoqda. Soʻnggi yillar ichida Orol 
dengizi suv sathining 15,5 metr pasayishi tufayli uning suvi ba’zi joylarida 100 km gacha chekinib, 
quruqlikka aylanib qoldi. [ 4, B-25]  
  Quyi Amudaryo okrugi hududidagi eng muhim qadimiy oʻzanlari uning oʻng qirgʻogʻidagilari – 
Orol tomon yoʻnalgan Shortonbay, Kreyt-Uzak, Qora-Uzak, Itkra Uzak, Kindiksay, Qorakoʻlsay va 
boshqalardir. Chap qirgʻoqdan boshlanuvchi va Sariqamish botigʻi tomon yoʻnalgan eng qadimiy 
oʻzani Koʻxnadaryo, Daudan hisoblanadi. [5, C-103-106] Ma’lumotlarga qaraganda XVI asrgacha 
Amudaryo suvining bir qismi vaqti-vaqti bilan (suvi koʻp boʻlganda) Koʻxnadaryo orqali 
Sariqamish koʻliga quyilib turgan. V.V.Sinzerlingning ma’lumotiga koʻra, Amudaryo suv tarkibida 
loyqa qatlami miqdori 0.77% - 0.66% boʻlgan.[6-С-142]  
  Quyi Amudaryo rel’efining tabiiy holatini oʻzgartirishida insonning xoʻjalik faoliyati ham muhim 
rel’ef hosil qiluvchi omilga aylangan. Chunki inson oʻzining koʻp asrlik xoʻjalik faoliyatida Quyi 
Amudaryo yerlarini tekislagan, jarlarni toʻldirgan, ariq va zovurlar qurgan, oqibatda okrug yer usti 
tabiiy holatini oʻzgartirgan. Madaniyatimizning poydevori boʻlgan tarixiy merosimizni oʻrganish – 
faqat ilmiy jihatdan katta ahamiyat kashf etibgina qolmay, ayni vaqtda buyuk ajdodlarimiz yaratgan 
ma’naviy hazinasidan bahramand boʻlishda, ijtimoiy-siyosiy muammolarni hal qilishda va 
insonning har tomonlama kamol topishida muhim omil hisoblanadi. Xorazm vohasi neolit davri 

geografik holati, aholisining oʻzlashtirilish tarixi A.V.Vinogradov asarlarida oʻz aksini topgan [7,C-
177, 8,C-78-110]. Xorazm vohasida neolit davri poleogeografiyasi, oʻzlashtirilish bosqichlarini 
arxeologik jihatdan oʻrganish yagona emas. E.B.Bijanovning Ustyurt hududida olib borgan 
arxeologik tadqiqotlari natijalariga koʻra Oqtoylik, Aydabol, Chiruk  manzilgohlarida neolit davriga 
oid ashyolar olingan [9, C-18-79] 
  Qadimiy Xorazm aslida bir necha ming yillar davomida xilma-xil voqealarga boyligi bilan tarix 
sahifalarini toʻldirgan afsonaviy oʻlka hisoblanadi. [10, B-5]    Xorazm madaniy jihatdangina emas, 
tabiiy-geografik joylashuvi jihatdan ham oʻziga xos xususiyatga ega boʻlib, bu uning taraqqiyotida 
ham muhim roʻl oʻynadi. Tarixiy manbalardan ma’lum boʻlishicha, oʻsha davrda Xorazm va butun 
Oʻrta Osiyo iqlimi hozirgiga nisbatan ancha nam boʻlgan. Bunday tabiiy holat odamlarning 
yashashi uchun ancha qulay boʻlgan. Shuni alohida qayd etib oʻtish lozimki, “Xorazm” atamasining 
ma’nosini juda koʻp olimlar oʻzlaricha tushuntirishga intilganlar. Shu bois “Xorazm” soʻzi tarixiy 
manbalarda har xil yozilib kelingan. Qadimgi Oʻrta Osiyoga oid zardushtiylik dinining muqaddas 
kitobi “Avesto” da - “Xvayrizem”, grek va lotin tillarida-“Xorasmiyo”, qadimgi forschada - 
“Uvarizmish”, arabchada – “Xvarizm”, VII asrga oid Xorazm tangalarida – Xvarzm deb yuritilgan. 
Lekin olimlarning koʻpchiligida bu soʻzning ikkinchi boʻgʻinini tarjima qilishda ancha oʻxshashlik 
bor. Ular oxirgi boʻgʻinini “Uzem” yoki “zm” ni fors soʻzi “zamin” bilan bogʻlab “yer” yoki 
“tuproq” deb tarjima qiladilar. Shuning uchun ba’zi bir olimlar Xorazmni “past tekis yer”, ayrimlari 
“serunum yer” deb ta’riflaydilar. Oʻtgan asrda yashagan rus sharqshunosi Saval’yev Xorazmning 
birinchi boʻgʻinini forscha “hur”, ya’ni “quyosh” soʻzi bilan bogʻlab “quyoshli yer” deb tarjima 
qiladi. Mashhur sharqshunos olim, tarixchi S.P.Tolstov fikricha, bunday izohlash haqiqatga ancha 
yaqin.[8, B-156] 
Ilmiy yangilik, tarixiy taxlil, xronologik izchillik, munozara, baxs, umumlashtirish, mantiqiy 
hulosa.  
NATIJALAR VA MUHOKAMA  
Xorazm arxeologiya-etnografiya ekspeditsiyasi hodimlari tomonidan Qadimgi Xorazm vohasida 
uzoq yillar davomida olib borilgan ilmiy arxeologik tadqiqotlar shu oʻlkada ajdodlarimizning 
madaniy izlari eng qadim zamonlarga borib taqalishini tasdiqladi. Qoraqalpogʻiston arxeologlari 
tomonidan Ustyurt hududida olib borilgan arxeologik qidiruvlar natijasida Qadimgi tosh davriga oid 
makonlar topilgan. Ustyurt tabiatda bor narsalarni borsa kelmas atrofida bu davrga oid yodgorliklar 
Esen va Qora quduq makonlaridan topilgan. Esen makoni Orolboʻyi hududida joylashib, qadimgi 
tosh davri mehnat qurollarini ishlash uchun xom ashyo manbai boʻlgan Qoraquduq makoni 
ovchilarning vaqtincha toʻxtaydigan joyi hisoblangan. Qadimgi tosh davrida yashagan odamlar 
termachilik va ovchilik bilan shugʻullanganlar. 
      Miloddan avvalgi VI-III mimg yilliklarda turmush tarzi ovchilik va baliqchilikka asoslangan 
madaniyat izlari Xorazm vohasida topilgan Kaltaminor madaniyati yodgorliklari misolida ham 
oʻrganildi. Bu arxeologik madaniyat izlari Toʻrtkoʻl tumani janubidagi Kaltaminor kanali yaqinidan 
topilib, bu xildagi yodgorliklar Oqchadaryo havzasi, yuqori Uzboy, Moxovdaryo, Orolning shimoli-
sharqiy hududlarida ham uchraydi. Kaltaminorliklarning asosiy mashgʻuloti ovchilik boʻlib, ular 
koʻpincha baliq ovlaganlar. Bu hududdan topilgan suyaklarning aksariyati baliq suyaklari boʻlgan. 
Shimoliy-gʻarbiy Ustyurtning Jayronquduq va Aydobol qudugʻi atroflaridan neolit davri 
yodgorliklari topildi. Bu makonlardan nukleus, parraklar, teshgich, qirgʻichlar, oʻq uchlari, qoʻlda 
yasalgan sapol idishning siniqlari ham topilgan. Kaltaminorliklarning ovchilikda ishlatadigan 
qurollari asosan chaqmoqtoshdan va suyaklardan ishlangan. Turli-tuman toshdan yasalgan 
buyumlar, ya’ni pichoqsimon plastinkalar, bigizlar, kamon oʻqlari, qirgʻichlar, sanchqi, tosh 
toʻqmoq ham uchraydi.  Suyakdan qilingan qurollar oz boʻlib, asosan, kamon oʻqi uchlari, pichoq 
sinigʻi, suyak va chigʻanoqlardan ishlangan slindr shaklida munchoqlar koʻp topilgan. Bular 
ayollarning bezaklari toʻgʻrisida ma’lumot beradi. Makonning markaziy qismida kata oʻchoq izi 
topilib, S.P.Tolstov fikricha, bu oʻchoqda olov hamma vaqt yonib turgan, urugʻ oqsoqoli – oʻtogʻasi 
shu oʻchoq yonida oʻtirgan.  
  Neolit davrida qadimgi Xorazm hududida yashagan aholining asosiy mashgʻuloti ovchilik boʻlishi 
tabiiy sharoit va geografi muhit bilan chambarchas bogʻliq edi. Bu davrda yashagan qabilalar 

yuqorida qayd etilganidek daryo oʻzanlari, irmoqlari, koʻl va kanal atroflarida vaqtincha chayla 
qurib, keyin esa boshqa hududlarga koʻchib ketganlar, Shu sababli bu davrda Xorazm hududida loy 
me’morchiligi qalin devorli manzilgohlar boʻlmagan. Muhim ahamiyatga ega boʻlgan 
yodgorliklardan biri neolit davriga oid qabristonlarning topilishi va oʻrganilishidir. Shunday 
qabristonlardan biri Amudaryo quyi oqimining chap qirgʻogʻida joylashgan Shumanoy tumani 
hududida topilgan Kasanjol qabristonlaridir. Bu yerda marhum tanasiga qizil rang sepilib, uni 
yerdan lahm kavlab, soʻng ana shu goʻrga zebu-ziynat va idish tovoqlar bilan birga koʻmishgan. 
Kaltaminor madaniyatining yil sanasini arxeolog olimlar arxeologik materiallarga tayanib miloddan 
avvalgi VI ming yillik oxiri va II ming yillik boshlari bilan belgilaganlar. 

 XULOSA  
 Xorazm arxeologik-etnografik ekspeditsiyasi nashrlarida hamda geografiya fani yutuqlari 

natijalaridan ravshanki, yer osti tebranishlari takrorlanib turishi natijasida Xorazm tekisligi rang-
baranglik xususiyati Amudaryo taraqqiyoti munosabati bilan oʻng va soʻl hududlarga boʻlingan, 
ularning geografik holati bir-biridan oʻzgarishlari bilan ajralib turadi. Tosh davri ilk bosqichidan 
odamzod Ustyurt hududini ilk oʻzlashtirganlar, soʻnggi tosh davrida Xorazmning shimoliy hududi 
ibtidoiy odamlar tomonidan oʻzlashtirilgan.  

